АЙМГИЙН ИТХ-ЫН ТЭРГҮҮЛЭГЧИД, АЖЛЫН АЛБАНААС
2017 ОНЫ 12-Р САРД ХИЙЖ ГҮЙЦЭТГЭСЭН
                                                        АЖЛЫН МЭДЭЭЛЭЛ 
2017.12.25.                                                                                                                       Зуунмод.
Аймгийн ИТХ-ын Тэргүүлэгчид,  Ажлын албанаас 2017 оны 12 дугаар сард  дараах ажлуудыг зохион байгууллаа. Үүнд:
Аймгийн ИТХ-ын VII-р хуралдааныг 2017 оны 12 дугаар сарын 04-ны өдөр, Тэргүүлэгчдийн ээлжит бус хуралдааныг 12-р сарын 03-ны өдөр, ээлжит XVII- р хуралдааныг 12-р сарын 21-ны өдөр тус тус зохион байгуулав.
- Аймгийн ИТХ-ын VII-р Хуралдаанаар:
1. Аймгийн 2017 оны төсвийн тодотгол батлах тухай асуудалд  Хурлын Эдийн  засаг , төсөв санхүү өмчийн бодлогын Хорооноос хийсэн дүгнэлт Төлөөлөгчдөөс гаргасан саналуудыг хэлэлцээд Хуралдааны 01 дүгээр  тогтоолыг батлав.
2. Аймгийн 2018 оны төсвийн төслийг Хурлын эдийн засаг, төсөв санхүү, өмчийн бодлогын хорооноос хийсэн дүгнэлтийн хамт хэлэлцэж аймгийн 2018 оны төсвийн татварын  болон татварын бус орлогын нийт дүнг 11146075,5 мянган төгрөгөөр, аймгийн төсөвт Улсын төсвөөс олгох санхүүгийн дэмжлэг 9930265.3 мянган төгрөгөөр, аймгийн төсөвт улсын төсвөөс шилжүүлэх тусгай зориулалтын шилжүүлэг 44267459.3 мянган төгрөгөөр, аймгийн орон нутгийн хөгжлийн санд олгох нийт шилжүүлэг 3211887.3 мянган төгрөгөөр тус тус батлав. Аймгийн төсвийн сар, улирлын хуваарийг бодитой хийж, төсвийн орлого, зарлагын сарын мэдээ, улирлын тайланд дүн шинжилгээ хийж гүйцэтгэлийн явцад хяналт тавьж, доголдож буй ажилд анхаарал хандуулж, эрчимжүүлэх арга хэмжээг цаг алдалгүй авч, оны эхнээс жигд ажиллагааг хангаж ажиллах зэрэг үүргийг аймгийн Засаг даргад өгч энэ тогтоолыг сумандаа хэрэгжүүлэх ажлыг зохион байгуулж,  сумын төсвийг батлахдаа байгаль орчныг хамгаалах, нөхөн сэргээх арга хэмжээнд хуваарилагдсан зардал холбогдох хууль, журмын дагуу төлөвлөгдсөн эсэхэд хяналт үнэлгээ хийх, Төсвийн тухай хуулийн 6 дугаар зүйлийн 6.2.6 дахь “Нутгийн өөрөө удирдах ёсны байгууллага нь Засаг даргын өргөн мэдүүлсэн төсвийн төсөлд өөрчлөлт оруулахдаа төсвийн зарлага нэмэгдэх бол бусад төсөл, хөтөлбөр арга хэмжээний зардлыг мөн хэмжээгээр бууруулж нийт зарлагын хэмжээг нэмэгдүүлэхгүй байх” гэсэн заалтыг удирлага болгох, төсвийн хэрэгжилтийн явцад дүн шинжилгээ хийж, үнэлэлт дүгнэлт өгч шаардлагатай арга хэмжээг шуурхай авч, биелэлтийг хангуулж ажиллахыг сумдын иргэдийн Төлөөлөгчдийн Хуралд зөвлөв.
3.Иргэнд 2018 онд өмчлүүлэх газрын хэмжээ, байршил тогтоох тухай аймгийн Засаг дарга Ж.Батжаргалын мэдээлэл, өргөн мэдүүлсэн төсөл, уг асуудалд Хурлын Байгаль орчин, хөдөөгийн хөгжлийн Хорооноос хийсэн дүгнэлтийг хэлэлцээд аймгийн 27 сумын 21447 иргэнд 2692.06 га газрыг өмчлүүлэхээр батлан хуралдааны “Иргэнд 2018 онд өмчлүүлэх газрын хэмжээ, байршил тогтоох тухай” тогтоолыг батлав. Иргэнд 2018 онд өмчлүүлэх газрын тухай асуудлын талаар “Монгол улсын иргэнд газар өмчлүүлэх тухай” хуулийн 5 дугаар зүйлийн 5.1.6, 7 дугаар зүйлийн 7.2 болон бусад холбогдох заалтын дагуу аж ахуйн зориулалтаар аймаг, сумын төв, суурин газарт эзэмшиж байсан газраа давуу эрхээр үнээр нь өмчлөх саналыг хот төлөвлөлтийн ерөнхий төлөвлөгөөг үндэслэн Засгийн газрын 2003 оны 103 дугаар тогтоолын 3 дугаар хавсралтад заасан “Иргэнд өмчлүүлэх газрын үнэлгээний аргачлал”-ын дагуу үнийг тогтоон өмчлүүлэхийг аймгийн Засаг даргад даалган Сумынхаа иргэдэд газар өмчлүүлэх ажлыг удирдлага, зохион байгуулалтаар хангаж, хэрэгжилтийн явцад хяналт тавьж, энэ ажлын талаар холбогдох хүмүүсийн мэдээллийг сонсож, зохих үүрэг даалгавар өгч, шаардлагатай арга хэмжээ авч, үр дүнд хүргэж ажиллахыг сумдын иргэдийн Төлөөлөгчдийн Хуралд зөвлөн “Иргэнд газар өмчлүүлэх талаар авах зарим арга хэмжээний тухай” тогтоолыг батлав.
	3.Сумдын хилийн цэсийг тодотгон, хилийн цэсийн зураг батлуулах санал уламжлах тухай аймгийн Засаг дарга Ж.Батжаргалын мэдээлэл, өргөн мэдүүлсэн төсөл, уг асуудалд Хурлын Байгаль орчин, хөдөөгийн хөгжлийн Хорооноос хийсэн дүгнэлтийг хэлэлцээд сумын хилийн цэсийн зарим цэг, солбицлын талаар санал зөрүүтэй байгаа Баянчандмань-Борнуур-Батсүмбэр, Баянжаргалан-Архуст-Баяндэлгэр, Бүрэн-Эрдэнэсант-Өндөрширээт сумдын хилийн цэсийг дахин хянан үзэх, бусад сумдын хилийн цэсийн эргэлтийн цэгийн солбицолыг сумдын хилийн цэсийг тогтоосон Ардын Их Хурлын Тэргүүлэгчдийн зарлигууд болон Улсын Их Хурлын тогтоолуудын дагуу “Аймаг, нийслэл, сум, дүүргийн хилийн цэсийн зураглал батлах тухай” Монгол улсын Их Хурлын тогтоолын төслийн хавсралтад зааснаар батлуулах, сумдын хилийн цэсд өөрчлөлт оруулах, тодотгох, хийлийн цэсийн зураглалын  саналд холбогдох материалыг “Газар зохион байгуулалт хийх журам”-ын 2 дугаар зүйлийн 19-д заасны дагуу бүрэн бүрдүүлж газрын асуудал эрхэлсэн Засгийн газрын эрх бүхий байгууллага Газар зохион байгуулалт, геодези, зураг зүйн газарт хүргүүлэхийг аймгийн Засаг даргад даалган,  Монгол улсын хэмжээнд хүчин төгөлдөр мөрдөгдөж байгаа аймаг болон  сумдын хилийн цэсийг тогтоосон зарлиг, шийдвэрүүдийг чанд мөрдөн, маргаан бүхий зарим газарт бэлчээр, өвөлжөө, хаваржаа, тариалан, хадлангийн зориулалтаар газар эзэмшиж, ашиглаж буй иргэдийн эрхийг хангаж ажиллахыг аймаг, сумдын Засаг дарга нарт үүрэг болгож, сумдын иргэдийн Төлөөлөгчдийн Хуралд зөвлөн “Хилийн цэсийн талаарх УИХ-ын тогтоолын төсөлд санал уламжлах тухай”, “Хилийн цэсд өөрчлөлт оруулах санал уламжлах тухай” тогтоолуудыг батлав.
4. Шинжлэх ухаан, технологийн сорил туршилтын талбайг улсын тусгай хэрэгцээнд авахад санал өгөх шийдвэрийн төсөл боловсруулсан тухай аймгийн Засаг дарга Ж.Батжаргал мэдээлэл өргөн мэдүүлсэн төсөл, уг асуудалд Хурлын Байгаль орчин, хөдөөгийн хөгжлийн Хорооноос хийсэн дүгнэлтийг хэлэлцээд Газар зохион байгуулалт, геодези, зураг зүйн газрын санал, “Газрыг улсын тусгай хэрэгцээнд авах, гаргах журам”-ын 3 болон 4 дэх заалтын дагуу шинжлэх ухаан, технологийн сорилт, туршилтын зориулалтаар Төв аймгийн Баянцагаан суманд байрлах агаарын зураглалын хэмжилтийн полигоны 1155 га,  Зуунмод, Сэргэлэн сумдын зааг Номтын аманд байрлах өнцөг, зай, өндөр хэмжилт жишилтийн полигоны 5.2 га газрыг улсын тусгай хэрэгцээнд авах саналыг дэмжин “Шинжлэх ухаан, технологийн сорил туршилтын талбайг улсын тусгай хэрэгцээнд авах саналыг дэмжих тухай” тогтоолыг батлав.
5. Аймгийн ИТХ, Тэргүүлэгчдийн 2017 оны үйл ажиллагааны тухай мэдээлэл, тайланг Хурлын Нутгийн удирдлага, хууль хяналт, гадаад харилцааны хорооноос хийсэн дүгнэлтийн хамт хэлэлцээд аймгийн иргэдийн Төлөөлөгчдийн Хурал, Тэргүүлэгчдийн 2017 үйл ажиллагааны төлөвлөгөө 98.23 хувиар биелсэн тул “Бүрэн хэрэгжсэн” гэж дүгнэн “Аймгийн иргэдийн Төлөөлөгчдийн Хурал, Тэргүүлэгч, Ажлын албаны 2017 оны тайланг дүгнэх тухай”хуралдааны 08 дугаар тогтоолыг батлав.
Хурлын Ажлын албанаас Аймгийн ИТХ-ын 7-р хуралдаанаар батлагдаж гарсан “Аймгйн 2017 оны төсвийн тодотгол батлах тухай”, “Аймгийн 2018 оны төсөв батлах тухай”, “Иргэнд 2018 онд өмчлүүлэх газрын хэмжээ тухай, байршил тогтоох тухай”, “Иргэнд газар өмчлүүлэх талаар авах зарим арга хэмжээний тухай”, “Хилийн  цэсийн талаар УИХ-ын тогтоолын төсөлд санал уламжлах тухай”, “Хилийн цэсд өөрчлөлт оруулах  санал уламжлах тухай”, “Шинжлэх ухаан технологийн сорил, туршилтын талбайг улсын тусгай хэрэгцээнд авахад санал улмжлах тухай”, “Аймгийн ИТХ, Тэргүүлэгчид, Ажлын албаны 2017 оны ажлын тайланг дүгнэх тухай” тогтоолуудыг Khural.mn сайт болон Дотоод удирдлагын систем, аймгийн Иргэний танхим дахь Хурлын үйл ажиллагааг сурталчлах самбарт тус тус байршуулан 27 сумын ИТХ-д е-мэйл хаягаар хүргүүлж олон нийтэд сурталчилж мэдээлэв. 
Аймгийн ИТХ-ын 7-р хуралдааны материалуудыг архив, бичиг хэргийн стандартад нийцүүлэн эмхэтгэж Засгийн Газрын Хэрэг Эрхлэх Газар болон аймгийн Д.Нацагдоржийн нэмэржит нийтийн номын санд  хүргүүлэв.
Аймгийн ИТХ-ын Тэргүүлэгчдийн ээлжит бус-9 хуралдааныг 12-р сарын 03-ны өдөр, 17-р хуралдааныг 2017 оны 12 дугаар сарын 21-ны өдөр “Соёмбо” танхимд хуралдууллаа.
Тэргүүлэгчдийн ээлжит бус-9 -р хуралдаанаар ИТХ-ын 7-р хуралдаанаар хэлэлцэх аймгийн ИТХ-ын 2017 оны ажлын тайланд ИТХ-ын Нутгийн удирдлага, хууль хяналтын хорооноос хийсэн дүгнэлт, Аймгийн 2017 оны төсвийн тодотголд ИТХ-ын эдийн засаг, төсөв санхүү өмчийн бодлогын хорооноос хийсэн дүгнэлт, Аймгийн 2018 оны төсвийн төсөлд ИТХ-ын Эдийн засаг, төсөв санхүү өмчийн бодлогын хорооноос хийсэн дүгнэлт, Иргэнд 2018 онд өмчлүүлэх газрын хэмжээ байршил тогтоох тухай асуудалд ИТХ-ын Байгаль орчин, хөдөөгийн хөгжлийн хорооноос хийсэн дүгнэлт, Сумдын хилийн цэсийг тодотгон, хилийн цэсийн зураг батлуулах тухай асуудалд ИТХ-ын  Байгаль орчин, хөдөөгийн хөгжлийн хорооноос хийсэн дүгнэлт, Хэмжилтийн полигоныг улсын тусгай хэрэгцээнд авах тухай асуудалд   ИТХ-ын  Байгаль орчин, хөдөөгийн хөгжлийн хорооноос хийсэн дүгнэлтүүдийг хэлэлцээд Хурлын хуралдаанд шилжүүлж төрийн дээд одон медальд уламжлах тухай асуудлыг хэлэлцээд 1 тогтолл батлан гаргав.
- Тэргүүлэгчдийн XVII-р Хуралдаанаар:
1.Аймгийн Иргэдийн Төлөлөөгчдийн Хурлын Хороод, Тэргүүлэгчид, Төлөөлөгчдийн 2017 оны ажлыг дүгнэсэн тухай асуудлыг хэлэлцээд аймгийн иргэдийн Төлөөлөгчдийн Хурлын Тэргүүлэгчдийн 2016 оны үйл ажиллагааны  болон хэлэлцэх асуудлын төлөвлөгөөний биелэлт, Хурлын хороогоо ажиллуулж хуралдаанаар хэлэлцсэн асуудалд дүгнэлт гаргасан байдал, хуралдаанд суусан идэвх, оновчтой санал гаргаж шийдвэрт тусгуулсан, асуудал санаачилж ажилласан Төлөөлөгч Ц.Батдорж, Тэргүүлэгч Д.Батсуурь, Ажлаараа манлайлсан Хурлын Нийгмийн бодлогын хороог шалгаруулав.
2. Ажлын хэсгийн дүнгийн тухай ажлын хэсгийн ахлагч аймгийн ИТХ-ын тэргүүлэгч Ц.Дашдэмбэрэлийн мэдээллийг  хэлэлцээд хуралдааны тэмдэглэлээр үүрэг өгөв.
3. Сумдад ажилласан дүнгийн тухай асуудлыг хэлэлцээд “Сумдын хуралд ажлын чиглэл өгөх тухай” тогтоолыг батлав.
4.Түшиц хурлын үйл ажиллагааны тухай Хойд бүсийн түшиц хурлын дарга Х.Хасбаатар, Баруун бүсийн түшиц Хурлын дарга С.Ганбаатар, Зүүн бүсийн түшиц хурлын дарга А.Мөнгөнбаяр, Төвийн бүсийн түшиц Хурлын дарга Ц.Энхжин нарын мэдээллийг хэлэлцээд “Түшиц хурлын үйл ажиллагааны тухай” тогтоолыг батлав.
5. Аймгийн ИТХ, Тэргүүлэгчдийн хуралдааны тогтоол, тэмдэглэлийн хэрэгжилтэд хяналт шинжилгэээ үнэлгээ хийсэн тухай мэдээллийг хэлэлцээд хуралдааны тэмдэглэлээр үүрэг өгөв.
6. Хөдөлмөрийн ауюлгүй байдал, эрүүл ахуйн дэд хөтөлбөрийг шинэчлэн батлах тухай асуудлыг хэлэлцээд “Хөдөлмөрийн аюулгүй байдал эрүүл эх ахуйн дэд хөтөлбөрийг шинэчлэн батлах тухай” тогтоолыг батлав.
7. Шинэ бүтээл, оновчтой саналыг шалгаруулан урамшуулах журам батлах тухай асуудлыг хэлэлцээд хуралдааны тэмдэглэлээр үүрэг өгөв.
8. Аймгийн Байгаль орчин, аялал жуучлалын газрын үйл ажиллагааны мэдээллийг хэлэлцээд хуралдааны тэмдэглэлээр үүрэг өгөв.
9. 2018 онд ойгоос бэлтгэх модны хуваарь батлах тухай асуудлыг хэлэлцээд “Ойн сангаас 2018 онд бэлтгэх модны хуваарь хэмжээ батлах тухай” тогтоолыг батлав.
10. Хөдөө орон нутаг, төв суурин газарт ашиглагдахгүй байгаа худаг усны тоо бүртгэлийн нарийвчилсан судалгааг гаргаж бүртгэлээс хасах, нөхөн сэргээх журам батлах тухай асуудлыг хэлэлцээд “Журам батлах тухай” тогтоолыг батлав.
11. Зуунмод мах боловсруулах үйлдвэрийн газрын үйл ажиллагааны мэдээллийг хэлэлцээд хуралдааны тэмдэглэлээр үүрэг өгөв.
12. Хөрөнгө шийдвэрлэх тухай асуудлыг хэлэлцээд “ Хөрөнгө шийдвэрлэх тухай” тогтоолыг батлав.
13.Хүний эрхийг хангах үндэсний хөтөлбөрийг хэрэгжүүлэх 2017-2020 оны төлөвлөгөөний хэрэгжилтийг хэлэлцээд хуралдааны тэмдэглэлээр үүрэг өгөв.
14.Төрийн дээд одон медальд уламжлах тухай асуудлыг хэлэлцээд “Төрийн дээд одон медаль”-д уламжлах тухай тогтоолыг батлав.
15.Г.Гомбосүрэнгийн нэрэмжит болгох хүсэлт уламжлах тухай асуудлыг хэлэлцээд “Санал уламжлах тухай” тогтоолыг батлав.
Энэ сард аймгийн ИТХ-ын даргад Ажлын албанд хандсан 37 албан бичиг ирснийг бүртгэн авч хурлын дарга, нарийн бичгийн даргад танилцуулан хариу өгөх шаардлагатай 3 бичигт  албан хариуг өгч  ажилласан байна.
12 сард аймгийн ИТХ-ын дарга, ажлын албанд хандан иргэдээс ирүүлсэн өргөдөл гомдол байхгүй байна. 
Аймгийн ИТХ-ын дарга, Хурлын Ажлын албанаас Ерөнхийлөгчийн тамгын газар, салбарын яамдуудад болон холбогдох албан байгууллагад 23 бичгийг гарган хүргүүлж ажиллалаа. 
Монгол Улсын шинэ Үндсэн хууль батлагдсан өдөрт зориулсан УИХ-ын даргын ивээл дор жил бүр уламжлал болгон зохион байгуулагддаг шатар сонирхогчдын 8 дахь удаагийн аймгийн аварга шалгаруулах тэмцээнийг аймгийн ИТХ, БТС-ын Газар, Аймгийн шатрын холбоо хамтран 2017-12-09-ны өдөр зохион байгуулж явууллаа. Тус тэмцээнд 10 сумын 30 тамирчин оролцож оюун ухаанаа сорин өрсөлдлөө.
Блиц тоглолтонд 10 тамирчин оролцсоноос
1-р байрыг Ч.Батбаатар /Зуунмод сум/
2-р байрыг Ч.Батмөнх /Жаргалант сум/
3-р байрыг Э.Идэрмөнх /Аргалант/
Эрэгтэйчүүдээс:
1-р байрыг /Ч.Батбаатар Зуунмод сум/
2-р байрыг /Б.Батсайхан Сүмбэр сум/
3-р байрыг /П.Баасанжав Борнуур сум/
Эмэгтэйчүүдээс:
1-р байрыг А.Доржпагам /Эрдэнэсант сум/
2-р байрыг  Д.Баасанжаргал /Батсүмбэр сум/
3-р байрыг В.Баярцэцэг /Угтаалцайдам сум/  зэрэг  сумдын тамирчид эхний байруудыг эзэлсэн байна. 
2018 оны 01-р сарын 06-нд Улаанбаатар хотод зохион байгуулагдах Улсын аварга шалгаруулах тэмцээнд оролцох эрхийг гурван тамирчин авсан.
Монгол Улсын Их Хурлын Тамгын газар, НҮБ-ын Хөгжлийн хөтөлбөрийн “Монгол Улсын төлөөлөлийн байгууллагыг бэхжүүлэх нь” төслийн байгууллагатай хамтран Архидан согтуурахтай тэмцэх тухай хуулийн хэрэгжилтийн байдалд хяналт шинжилгээ үнэлгээ хийх уулзалт, хэлэлцүүлгийг аймгийн төвд 2017 оны 12 дугаар сарын 12-ны өдөр зохион байгууллаа.
Хэлэлцүүлгийн зорилго нь Архидан согтуурахтай тэмцэх тухай хуулийг мөрдөж эхэлсэнээс хойших хугацаанд хэрэгжилтийн бодит байдалд дүн шинжилгээ хийж, гарч байгаа хүндрэл, бэрхшээлтэй асуудал, нийгэмд үзүүлж байгаа эерэг, сөрөг, үр дагаварыг судлан хуулийн зорилгыг хангаж байгаа түвшинг тодорхойлоход оршиж байгаа юм.  
Хэлэлцүүлгийг нээж аймгийн ИТХ-ын дарга Ц.Энхбат үг хэлж, архидан согтуурахтай тэмцэх хуулийн хэрэгжилт аймгийн түвшинд хэрхэн хэрэгжиж байгаа, цаашид анхаарах асуудлын талаар мэдээлэл хийсэн. Мөн аймгийн ЗДТГ-ын Хууль эрх зүйн хэлтэс болон Цагдаагийн газраас хуулийг хэрэгжүүлэх талаар хийсэн ажлын тайлан, өнөөгийн байдал, согтуугаар үйлдэгдсэн гэмт хэргийн нөхцөл байдал, авч хэрэгжүүлж байгаа ажлын талаар мэдээлэл хийлээ. Хэлэлцүүлэгт аймгийн ИТХ-ын Төлөөлөгчид, төрийн болон төрийн бус байгууллагын албан хаагчид, бизнес эрхлэгчид, Зуунмод сумын иргэдийн төлөөлөл нийт 50 гаруй хүн оролцож 10 хүн санал, дүгнэлтээ илэрхийллээ.
Хэлэлцүүлгийн 2 дахь арга хэмжээ нь хуулийг хэрэгжүүлж байгаа төрийн байгууллагын албан хаагч болон хувираа худалдаа үйлчилгээ эрхэлж байгаа 12 иргэдийн дунд фокус ярилцлага хийж санал, дүгнэлтийг сонссож ажилсан.
Монгол улсад Нутгийн удирдлагын тогтолцоо үүсч хөгжсөний 25 жилийн ойг тохиолдуулан аймгийн ИТХ-аас “Нутгийн удирдлага 25 жил” ном хэвлүүлэн дурсгалын зүйлийн хамт 1992 оноос хойш аймгийн ИТХ-д төлөөлөгчөөр сонгогдсон бүх төлөөлөгчдөдөө хүргүүлэн ажиллаа.
Монгол Улсын Засгийн газрын хэрэг эрхлэх газар, УИХ-ын төрийн байгуулалтын байнгын хорооннос зохион байгуулсан “Зөвлөлдөх санал асуулга, зохион байгуулах онол практикийн асуудлууд” сэдэвт эрдэм шинжилгээний хурал хэлэлцүүлэгт аймгийн ИТХ-ын дарга Ц.Энхбат, ИТХ-ын төлөөлөгч Ц.Буманбуян, Ажлын албаны ажилтан А.Батцэцэг нар оролцлоо.
 12-р сард Өндөрширээт, Лүн сумын ИТХ-аас сарын ажлын тайланг ирүүлж ажилласан байна.
Өндөрширээт сумын ИТХ нь малчдын оролцоотой бэлчээрийн менежментийн дэд хөтөлбөр боловсруулах нь" төслийн хүрээнд Булган аймгийн Бүрэгхангай сумын иргэдийн төлөөлөгчдийн хурлаас манай сумын ИТХ болон Бэлчээр ашиглагчдын холбоо "Түмэн мал"ТББ-ын үйл ажиллагаатай танилцсан байна. Бэлчээрийн менежментийг сайжруулах төслийн хүрээнд "Түмэн мал" ТББ-ын хэрэгжүүлж буй төсөлтэй танилцаж, туршлага судлахаар 10 аймгийн ИТХ-ын нарийн бичгийн дарга, ажилчид 2017 оны 4 сарын 01-нд манай суманд хүрэлцэн ирж тулгамдаж буй асуудлууд, хэрхэн шийдвэрлэж болох, цаашид яаж хамтран ажиллах талаар санал бодлоо солилцсон бөгөөд БИНХурлын дарга нартай  сар бүрийн 20-нд уулзаж аргазүйн зөвлөгөөг өгөв мөн  нийт багийн иргэдийн нийтийн хурлын дарга нарт ажил сайжруулах 3 зөвлөмжийг хүргүүлж ажиллажээ. 
Хүнсний дэлгүүр, гал тогтоо бүхий газруудын талаарх сэтгэл ханамжийн судалгааг  33 иргэнээс авав. Шилэн дансны хуулийн хэрэгжилтийн талаарх 50 иргэнээс авч дээд газарт хүргүүлэв. Багийн иргэдийн нийтийн хурлын дарга нарын ажлын талаа Баянтуул  багийн иргэд болон орон нутгийн төрийн байгууллагын иргэдэд үзүүлж буй төрийн үйлчилгээний чанар хүртээмжийн талаар судлах тандалт судалгааг 85 иргэнээс авч нэгтгэж дээд газарт хүргүүлэв. Эдгээр иргэдээс гарсан саналын дагуу 2018 онд хэрэгжүүлэх арга хэмжээний  төлөвлөгөө боловсруулан хэрэгжилтийг зохион байгуулж ажиллахаар төлөвлөсөн байна.          
Тус сумын Баянтуул 1-р багийн иргэдийн нийтийн хурлын тэргүүлэгчид хуралдаж хилийн цэсийн маргаантай асуудлын талаар багийн айлуудаар сумын удирдлага ,багийн засаг дарга А.Даваа-очир ,БИНХурлын дарга Д.Сэрээтэр нар иргэдийн санал хүсэлтийг авч энэ асуудлыг шийдвэрлүүлэхээр  5 хүний бүрэлдэхүүнтэй ажлын хэсэг ажиллаж байна. Баянтуул 1-р багийн иргэдийн нийтийн хурлын дарга ,сумын удирдлага ,багийн Засаг дарга нар хилийн цэсийн маргааны талаар иргэдийн санал хүсэлтийг сонсож энэ талаар сумын Засаг даргаар ахлуулсан  ажлын хэсэг ажиллуулсан байна. 
Сумын ИТХ-аас байнгын хороодынхоо жилийн ажлын төлөвлөгөөг батлан хэрэгжүүлэх ажлын хүрээнд нийгмийн бодлого, дэд бүтцийн хорооноос ЕБС-ийн сургуулийн сурагчдын дунд ээлж дараатай соёл гэгээрэл, хүмүүжлийн арга хэмжээнүүдийг зохион байгуулсан байна. Ахлах ангийн сурагчдын дунд " Мэргэжил- Миний ирээдүй" эссэ бичлэгийн уралдаан зарлаж энэ хүрээнд ИТХ-ын дарга Б.Оролзод,  ИТХ-ын Тэргүүлэгч Р.Цолмон нар мэргэжил сонголтын талаар товч илтгэл тавьсан байна.
Сумын иргэдийн хурлын төлөөлөгч нарт хөрөнгө орлогын мэдүүлэг хэрхэн гаргах талаар итх-ын нарийн бичгийн дарга Б.Отгонцэцэг сургалт зохион байгуулж нийт 19 мэдүүлэг гаргагч нарын хөрөнгө орлогын мэдүүлгийг хугацаанд авч цахим сайтад бүртгэлжүүлж ажилласан байна.

	 Лүн сумын ИТХ-ын ээлжит 05 дугаар хуралдаан 2017 оны 12 сарын 13-ны өдөр хуралдаж 8 асуудал хэлэлцэж 23 заалт бүхий 7 тогтоол гаргасан байна. ИТХ-ын Тэргүүлэгчид нь 12 сард ээлжит хурлын 1 удаа хуралдаж 5  асуудал хэлэлцэж, 15 заалт бүхий 3  тогтоол гарган ажилласан байна. 
	2017 оны 12 сарын 13-ны өдөр Нутгийн удирдлагын шинэ тогтолцоо үүсэж хөгжсний 25 жилийн ойг тэмдэглэн үе үеийн төлөөлөгчдийг шагнаж урамшуулж ажилласан бөгөөд  ИТХ-ын ээлжит 05 дугаар хуралдааны өмнө 12 сарын 08 –нд хороодын дарга нарт ХШҮ-ний талаар 1 цагийн сургалтыг  ИТХ-ын нарийн бичгийн дарга зохион байгуулсан байна. Сургалтанд тус сумын ИТХ-ын хороодын  дарга нар 100% хамрагдсан байна. БИНХ-ын хуралдааны материалд ХШҮ-г хийж 3 багийн ИНХ-ын дарга нарт цаагид авах арга хэмжээний талаар 28 тоотоор үүрэг даалгавар өгч ажилласанаас гадна  Баруун бүсийн түшиц хурлын тайланг 2017 оны 12 сарын 21-нд АИТХ-ын Тэргүүлэгчдийн хуралдаанд өргөн мэдүүлж хурлаар хэлэлцүүлсэн байна. Тус сумын урианы жилийн жилийн тайланг сумын ИТХ-ын Тэргүүлэгчдийн хурлаар хэлэлцэж 93,3 %-тай гэж дүгнэн хэлэлцэж баталсан зэрэг ажлуудыг хийж гүйцэтгэсэн байна.

